JAMHUURIYADDA FEDERAALKA SOOMAALIYA
WASAARADDA AMNIGA GUDAHA

HINDISE-SHARCIYEEDKA
XAKAMAYNTA HUBKA WAX DILA

Waxaa diyaariyey: Wasaaradda Amniga Gudaha




Sharciga Xakamaynta Hubka Wax Dila.

Qodobka 1aad
Cinwaanka

Sharcigan Waxaa Lagu Magacaabayaa Sharciga Xakamaynta Hubka Wax Dila.

Qodobka 2aad
Qeexid

Haddii aan Sharcigan gudihiisa si ka duwan loogu geexin erayadan hoose wuxuu mid walba
lahaanayaa macnaha ku hor qgoran:

Hub: waxaa loola jeedaa aaladaha garxa iyo wax kasta 00 loogu talo-galay in uu naf gooyo

ama geysta dhaawac, ama burbur hantiyeed.

Dhoofin: waxaa loola jeedaa hub kasta oo loo diro meel ka baxsan Jamhuuriyadda Federaalka
Soomaaliya, hubkaas oo ah mid sharci-darro ah waxna dila, ujeeddadiisuna tahay ka-ganacsi

ama faa’iido-raadis

Soo-dejin: waxaa loola jeedaa hub kasta 0o si sharci-darro ah loo soo geliyo gudaha JFS, kaas

00 ah mid wax dila.

Is-amaahin: waxaa loola jeedaa kala-qaadashada hub sharci-darro ah oo wax dila, ujeeddaduna
tahay in lagu fuliyo fal-dembiyeed.

Farsamayn: waxaa loola jeedaa hub kasta oo si sharci-darro ah loo sameeyo, loo dayac-tiro, loo

casriyeeyo ama loo tayeeyo waxtarkiisa.




Ka-ganacsiga Guud ee Hubka Wax Dila: waxaa loola jeedaa cid kasta oo Jamhuuriyadda
Federaalka Soomaaliya ku iibisa nooc kasta oo hubka wax dila ah, falkaas oo lidn ku ah

Xeerkan.

Dallaalid: waxaa loola jeedaa cid kasta oo u kala iibisa, u fududaysa ama dheef uga hesha

siyaabo kala duwan oo lid ku ah Xeerkan.

Dheefsiga: waxaa loola jeedaa cid kasta oo ka hesha macaash hub sharci-darro ah oo wax dila,

falkaas oo lid ku ah Xeerkan.

Haysasho Hub: waxaa loola jeedaa cidkasta oo ku haysata hub sharci-darro ah Xuduudaha
Gudaha Jamhuuriyadda Federaalka Soomaaliya, falkaaas oo lid ku ah Xeerkan.

Wasiir: waxaa loola jeedaa Wasiirka Wasaaradda Amniga Gudaha.

Qodobka 32
Dhismaha Sharciga.

Sharcigani wuxuu abuurayaa ‘“Xeerka Xakamaynta Hubka Wax Dila” oo wixii hadda ka
dambeeya nogonaya Xeerka lagu dhagayo xakamaynta iibka, soo-dejinta, dhoofinta, is-
amaahinta, farsamaynta, dayactirka, tayeynta, dallaalidda, dheefsiga iyo ka-ganacsiga guud ee
hubabka wax dila ee gudaha Jamhuuriyadda Federaalka Soomaaliya.

Qodobka 42
Ujeeddada Xeerka

Xeerkani wuxuu iibka iyo ka-ganacsiga hubka wax dila u agoonsanayaa fal-dembiyeed laga
bilaabo marka uu dhagan-gal ka nogdo Jamhuuriyadda Federaalka Soomaaliya.




Qodobka 5%
Hubka Wax Dila

Hubka wax dila waxaa kamid ah nooc kasta oo hub ah sida: Qoryaha xabbaduhu ka dhacaan,
Bastooladaha, Bambooyinka, Miinooyinka, Madaafiicda, Rasaasta iyo Xabbadaha kala duwan,
Baaruudaha, Budooyinka wax garxiya, Sumaha Kiimikada ama Bayoolojiga iyo wixii kale oo
hub ah oo waxyeello geysan kara.

Qodobka 62
Fal-dembiyeedyada Ka Dhalan Kara Xeerkan

. Qofka lagu helo fal-dembiyeedka iibka ama ka-ganacsiga “hubka wax dila” ee sharci-
darrada ah waxaa la horgeynayaa Maxkamadda awoodda u leh, wuxuuna eedaysanuhu,
haddii dembigu ku caddaado, mutaysanayaa xabsi gaaraya 5 ilaa 10 (shan ilaa toban)
sano ama ganaax lacageed oo u dhigma, iyadoo loo eegayo sababaha cusleeya ama
fududeeya dembiga.

. Qofka lagu helo fal-dembiyeedka dallaalidda ama suug-geynta 'hubka wax dila'
waxaa la horgeynayaa Maxkamadda awoodda u leh, wuxuuna gofkaasi, haddii dembigu
ku caddaado, mutaysanayaa xabsi gaaraya 3 ilaa 4 (saddex ilaa afar) sano ama ganaax
lacageed oo u dhigma.

. Qofka lagu helo gacan-ku-haynta ama kaydinta hubka wax dila oo ganacsi ama iib loogu
talo-galay waxaa la horgeynayaa Maxkamadda awoodda u leh, wuxuuna qofkaasi, haddii
dembigu ku caddaado, mutaysanayaa xabsi gaaraya 2 ilaa 3 (labo ilaa saddex) sano ama
ganaax lacageed oo u dhigma.

. Qofka amaahiya hubka wax dila ruux kale waxaa la horgeynayaa Maxkamadda awoodda
u leh, wuxuuna eedaysanuhu, haddii dembigu ku caddaado, mutaysanayaa xabsi gaaraya

1 (hal)) sano ama ganaax lacageed oo u dhigma.




5. Qofka lagu eedeeyo fal-dembiyeedka dayactirka, farsamaynta ama tayeynta hubka wax
dila oo iib ama ka-ganacsi loogu talo-galay, waxaa la horgeynayaa Maxkamadda
awoodda u leh, wuxuuna eedaysanuhu, haddii uu dembigu ku caddaado, mutaysanayaa
xabsi gaaraya 1 (hal) sano ama ganaax lacageed oo u dhigma.

Qodobka 72
La-wareegidda Hubka Wax Dila

Hubkii lagu gabto fal-dembiyeedyada ku xusan Qodobka 4% ee Xeerkan, Xeer-ilaaliyaha Guud
ee Qaranku wuxuu codsanayaa in lagu wareejiyo Hay'addaha Qaranka ee u xilsaaran gacan-ku-
haytiisa.

Qodobka 82
Xeer-nidaamiye

Wasiirka Amniga Gudaha oo la tashanaya Hay’adaha kale ee Dawliga ah oo ku shagada leh,
wuxuu sameyn karaa Xeer-nidaamiye lagu meel-marinayo Xeerkan iyo sidoo kale mid geexaya

lahaanshaha iyo haysashada hubka sharciga ah.

Qodobka 92
Baabi'in

Waxaa la baabi'iyey sharci kasta 0o ka soo horjeeda ama aan la socon karin Shaarcigan.

Qodobka 102
Dhagan-gal

Sharcigan wuxuu dhagangalayaa marka uu ansixiyo Baarlamaanka Federaalka Soomaaliya uuna
saxiixo Madaxweynaha Jumhuuriyadda Federaalka Soomaaliya, laguna soo saaro Faafinta
Rasmiga ah ee Dawladda..




